
 ᑐᑭᓯᒪᔭᐅᑎᓚᕗᑦ ᐃᓱᒪᒃᑯᑦ ᖃᓄᐃᖕᖏᓯᐊᕆᐊᖃᕐᓂᖅ 
 
ᐅᑯᐊ ᐃᓚᖏᑦ ᐃᓱᒪᑖᕐᕕᓭᑦ ᐅᖄᒍᑎᖃᕐᓂᒥ ᐃᓱᒪᒃᑯᑦ ᖃᓄᐃᖕᖏᓯᐊᕆᐊᖃᕐᓂᒥ ᑐᓴᐅᑎᒃᑯᑦ 
ᑲᑎᒪᖃᑎᒌᓐᓂᐅᔪᒥᓗᓐᓃᑦ: 

  
 ᐊ. ᓱᓇᐅᕙ ᐃᓱᒪᒃᑯᑦ ᖃᓄᐃᖕᖏᓯᐊᕐᓂᖅ? 
 ᐸ. ᑐᓴᐅᑎᒃᑯᑎᑦᓯᓗᑎᑦ ᐃᓄᐃᑦ ᐅᖄᑎᓗᒋᑦ ᓱᓇᓂᑦ      
 ᖃᓄᐃᖕᖏᓯᐊᕈᑎᖃᓲᖑᒻᒪᖔᑕ. 
 ᑕ. ᐅᖄᓗᑎᑦ ᓇᒻᒥᓂᖅ ᑲᒪᑦᓯᐊᓂᕐᒧᑦ ᖃᓄᐃᓘᕈᑎᐅᒍᓐᓇᑐᓂᑦ ᐃᓱᒪᒃᑯᑦ 
 ᖃᓄᐃᖕᖏᓯᐊᕐᓂᒧᓕᖓᔪᓂᑦ. 

 

ᑐᓴᐅᑎᒃᑰᑎᑦᓯᓗᑎᑦ! 

ᓄᓇᓕᒻᒥᐅᑦ ᐅᖄᓚᖁᓗᒋᑦ ᐅᖄᒍᑎᖃᕐᓗᑎᑦ ᐃᓅᓯᕐᒥᓂ ᐊᑑᑎᓯᒪᔭᒥᓂᑦ ᐅᕝᕙᓗᓐᓃᑦ ᖃᓄᐃᓗᕈᑎᕕᓂᕐᒥᓂᒃ 
ᖃᓄᐃᖕᖏᓯᐊᕐᓂᒧᓕᖓᔪᓂᑦ. 
 
ᑕᑯᔭᐅᑎᓯᒪᑦᓯᐊᓗᒋᑦ "ᖃᓄᐃᓘᕈᑎᖃᓚᐅᕐᑕ ᑐᑭᖓᓂ ᑐᑭᓯᓂᐊᕋᑦᑕ" ᐊᑭᓐᓇᒥᐅᑕᖅ (ᐊᑦᔨᖑᐊᕐᑕᓕᒃ ᐃᓚᒌᑦ 
ᐃᖃᓪᓕᐊᑐᑦ) ᓄᓇᓕᓐᓂ ᐊᒻᒪᓗ/ᐅᕝᕙᓗᓐᓃᑦ ᕓᔅᐳᒃᒥ, ᑐᓴᐅᑎᒦᓚᐅᕐᓇᒃ.  
 
ᐱᒋᐊᕈᓐᓇᖁᑎᑦ ᖃᓄᐃᖕᖏᓯᐊᕐᓂᒥᒃ ᖃᓄᐃᓘᕈᑎᑦᓴᓕᐊᕕᓂᕐᓂᑦ ᑌᓯᓗᑎᑦ ᐊᑭᓐᓇᒥᐅᑕᓃᑦᑐᓂᑦ. 
ᐅᖄᖃᑎᒌᓪᓗᓯ ᓇᒻᒥᓂᖅ ᐊᑑᑎᓯᒪᔭᓯᓐᓂ ᐅᖄᒍᑎᖃᕐᓗᓯ, ᐅᕝᕙᓗᓐᓃᑦ ᑲᖕᖑᓱᒍᕕᑦ, ᐁᑉᐸᖃᕐᓗᑎᑦ 
ᐃᓄᑐᖃᕐᒥᓗᓐᓃᑦ ᑐᓴᐅᑎᒦᖃᑎᖃᕐᓗᑎᑦ. 
 
ᐅᑯᐊ ᐅᑦᑑᑏᑦ ᐊᐱᕆᐅᑎᒋᒍᓐᓇᑕᑎᑦ: 
• ᐃᕐᖃᐅᒪᒍᓐᓇᖀᑦ ᖃᓄᐃᖕᖏᓯᐊᕐᓂᒥᒃ ᐃᑉᐱᓂᐊᕐᓂᕕᓂᕐᓂᑦ? ᓇᓂᓐᓂᕿᑦ? ᓱᓐᓂᕿᑦ? ᑭᓇᒥ 

ᐁᑉᐸᖃᕐᓂᕿᑦ? 
• ᖃᓄᖅ ᑲᒪᒋᔭᖃᓲᖑᕕᑦ ᐃᓱᒪᓐᓂᑦ, ᑎᒥᓐᓂᒃ, ᐅᑉᐱᓂᕐᓂᑦ ᐊᒻᒪᓗ ᐁᑉᐸᕇᓐᓂᓯᓐᓂᑦ? 
• ᓇᓪᓕᐊ ᖃᓄᐃᖕᖏᓯᐊᕐᓂᒧᓕᖓᔪᖅ ᖃᓄᐃᓘᕈᑎᑦᓴᓕᐊᕕᓂᖅ ᐃᓱᐊᕐᓂᐸᐅᕙ ᐃᓕᓐᓄᑦ? 

ᓱᓇᐅᕙ ᐃᓱᒪᒃᑯᑦ ᖃᓄᐃᖕᖏᓯᐊᕐᓂᖅ? 
 
ᐃᓱᒪᒃᑯᑦ ᖃᓄᐃᖕᖏᓯᐊᕐᓂᖅ ᐅᑯᓂᖓ ᐃᓚᓕᒃ: 
• ᐊᓕᐊᒋᔭᖃᕈᓐᓇᓂᖅ ᐃᓅᓯᕐᒥ; 
• ᐃᓅᖃᑎᖃᑦᓯᐊᕈᓐᓇᓂᖅ ᐊᓯᒥᓂᑦ; 
• ᓇᒻᒥᓂᖅ ᐱᒍᓐᓇᓯᐊᕐᑐᕆᓂᖅ ᐃᓅᓯᕐᓂᓗ ᑲᒪᒋᔭᖃᑦᓯᐊᕆᐊᕐᓂᖅ; 
• ᐊᑑᑎᒍᒪᔭᑎᓐᓂᑦ ᐊᑑᑎᒍᓐᓇᓯᓂᖅ ᐊᒻᒪᓗ ᐃᑲᔪᕐᓯᓂᖅ ᓄᓇᓕᒻᒥ, ᖃᐅᔨᒪᔭᑎᒍᑦ 

ᐱᒍᓐᓇᑕᑎᒍᓪᓗ; 
• ᐃᓚᐅᑎᒍᓐᓇᓂᖅ ᐊᓯᑦᔨᓂᕐᒧᑦ, ᐊᓐᓇᐅᒪᒍᓐᓇᓂᖅ ᐅᖁᒣᑦᑐᑯᕐᓂᒥ ᐊᒻᒪᓗ 

ᐊᓂᒎᑎᒍᓐᓇᓂᖅ ᐅᖁᒣᑦᑐᑯᕐᓱᓂ; 
• ᐃᑲᔪᕐᑕᐅᑎᒍᒪᒍᓐᓇᓂᖅ ᑕᑎᒋᒍᓐᓇᑕᒥᓄᑦ ᐅᕝᕙᓗᓐᓃᑦ ᐱᓇᓱᑦᑎᒧᑦ 

ᐅᖁᒣᑦᑐᑰᓕᕈᓂ 



ᐃᓄᐃᑦ ᑕᐱᕇᑦ ᑲᓇᑕᒥ ᐃᓄᐃᑦ ᓄᓇᖓ ᑌᒪᖕᖓᓂᑦ ᐅᓂᒃᑳᓂᑎᒍᑦ ᐱᓇᓱᐊᕐᑕᐅᔪ ᐃᓱᒪᑖᕐᕕᓴᑦᓯᐊᖅ 
ᐱᓇᓱᐊᕆᐊᓪᓛᕈᑎᒋᒍᓐᓇᑌᑦ! https://itk.ca/taimannganit/ 

ᓇᒻᒥᓂᖅ ᑲᒪᑦᓯᐊᓂᕐᒧᑦ ᖃᓄᐃᓘᕈᑎᑦᓭᑦ ᐃᓱᒪᒃᑯᑦ 
ᖃᓄᐃᖕᖏᓯᐊᕐᓂᒧᓕᔪᖓᔪᑦ 

ᖃᓄᐃᖕᖏᓯᐊᕐᓂᖅ ᑐᑭᖃᕐᑐᖅ ᑎᒥᒃᑯᑦ, ᐃᓱᒪᒃᑯᓗ, ᑕᕐᓂᑯᓪᓗ ᐃᓅᓯᒃᑯᓗ ᐱᓇᓱᒐᖃᕐᓂᑯᓪᓗ 
ᒪᑭᑕᒍᓐᓇᓯᐊᕐᓂᒥᒃ. “ᑐᑭᒧᐊᒍᑎᑦᓴᑕᖃᖕᖏᑐᖅ” - ᐊᑐᓂ ᐃᓄᐃᒃ ᓇᓪᓕᑳᕈᓐᓇᒪᑕ ᖃᓄᐃᖕᖏᓯᐊᕈᑎᑦᓴᒥᓂᒃ. 
ᑲᔪᓯᑎᑦᓯᒍᕕᑦ ᑖᒃᑯᓂᖓ ᖃᓄᐃᓘᕈᑎᐅᒍᓐᓇᑐᓂᑦ ᐃᓅᓯᕐᓂ ᐃᑲᔪᕐᓯᒍᓐᓇᑐᑦ ᐃᓱᒪᒃᑯᑦ ᖃᓄᐃᖕᖏᓯᐊᕐᓂᓂᑦ, 
ᐊᒻᒪᓗ ᐊᓂᒎᑎᒍᓐᓇᓂᕐᓂᑦ. ᑲᑕᐅᒻᒥᓯᒪᒍᕕᑦ, ᑖᒃᑯᐊ ᐊᑑᑎᔭᐅᒍᓐᓇᑐᑦ ᐃᑲᔪᕐᓯᒍᓐᓇᑐᑦ ᐃᓕᓐᓂᑦ 
ᐅᖁᒣᑦᑐᑯᕐᓂᓂ, ᐊᓂᒎᑎᒍᑎᒋᓗᒋᑦ ᐅᖁᒣᑦᑐᑰᕈᑎᑎᓐᓂ. 

• ᓄᓇᒦᖃᑦᑕᓂᖅ. 
• ᑎᒥᒃᑯᑦ ᐃᙯᓕᓴᕐᓂᖅ (ᐱᓱᓪᓗᓂ, ᐊᕐᐸᖏᕐᓗᓂ, ᐱᓕᐅᑦᔨᖃᑕᐅᒍᑎᓂᒃ ᐱᖕᖑᐊᖃᑕᐅᖃᑦᑕᓗᓂ, 

ᐃᙯᓕᓴᕐᕕᓕᐊᖃᑦᑕᓗᓂ, ᐊᓯᖏᓪᓗ) 
• ᐃᓄᐃᑦ ᐃᓕᕐᕈᓯᖏᓐᓂᒃ ᓱᓇᓱᐊᖃᑕᐅᖃᑦᑕᓗᓂ (ᒪᙯᓐᓂᖅ ᐆᒪᔪᕐᓂᐊᓂᖅ, ᓄᓂᕙᒋᐊᖃᑦᑕᓗᓂ, ᐊᓯᖏᓪᓗ) 
• ᐊᑑᑎᖃᑦᑕᓂᖅ ᐅᑉᐱᓂᓕᕆᓂᕐᒥᒃ (ᑐᓯᐊᕆᐊᕐᖃᑦᑕᓂᒃᑯᑦ, ᑐᒃᓯᐊᖃᑦᑕᓂᒃᑯᑦ, ᓇᓪᓕᐅᓂᕐᓯᐅᑐᓕᐊᖃᑦᑕᓂᒃᑯᑦ)  
• ᑕᑯᒥᓇᕐᑐᓕᐅᖃᑦᑕᓂᖅ (ᒥᕐᓱᓂᒃᑯᑦ, ᐃᓪᓗᐊᐱᓕᐅᕐᓂᑯᑦ, ᐊᓪᓚᖑᐊᕐᓯᒪᔪᓂᒃ ᒥᖑᐊᕆᓂᒃᑯᑦ, ᑐᓴᕐᓂᔮᕐᓂᑯᑦ, 

ᐅᓪᓗᑕᒫᑦ ᐊᑑᑎᔭᕆᔭᓂᒃ ᐊᓪᓚᖃᑦᑕᓂᒃᑯᑦ) 
• ᓂᕿᑐᐃᓐᓇᑐᖃᑦᑕᓂᖅ 
• ᑎᒥᒃᑯᑦ ᑕᙯᑦᓯᖃᑦᑕᓂᖅ (ᓂᐅᕆᐊᑦᓯᐊᖃᑦᑕᓗᓂ ᐊᓂᕐᓵᓯᐊᖃᑦᑕᓗᓂ, ᔫᑲᖃᑕᐅᑲᑦᑕᓗᓂ, 

ᓂᐯᑦᑑᑫᓐᓇᖃᑦᑕᓗᓂ, ᑕᓯᓴᕐᓗᓂ ᐊᓯᖏᓪᓗ) 
• ᐃᓅᖃᑎᖃᖃᑦᑕᓗ 

o ᐳᓛᕆᐊᖃᑦᑕᓗᓂ ᐃᓚᓐᓈᕆᔭᕐᓄᑦ ᐃᓚᒋᔭᕐᓄᓗ 
o ᐃᓄᒻᒪᕆᐅᓂᕐᓴᓂᒃ ᐅᖄᕕᖃᖃᑦᑕᓗᓂ 
o ᐱᐊᕋᕐᓂᒃ ᑲᒃᑲᓛᓂᒃ ᐱᖕᖑᐊᖃᑎᖃᕐᓂᖅ ᐊᑐᐊᕐᓯᕕᖃᕐᓂᓘᓐᓃᑦ 
o ᐃᓅᖃᑎᒋᔭᒥᒃ ᐃᑲᔪᖃᑦᑕᓂᖅ 
o ᐃᑲᔪᕐᑕᐅᒍᒪᖃᑦᑕᓂᖅ 
o ᐃᓱᒫᓘᑎᖃᕈᕕᑦ, ᐅᖄᒍᑎᒋᖃᑦᑕᓗᒍ ᑕᑎᒋᒍᓐᓇᑕᕐᓄᑦ. 

• ᖃᓄᐃᓘᕆᐊᒍᑎᖃᕐᓗᑎᑦ, ᐃᓚᐅᑎᓗᑎᑦ! 

o ᑲᑎᖕᖓᔨᐅᖃᑕᐅᓗᑎᑦ ᓄᓇᓕᓐᓂ; 
o ᐃᓚᐅᓗᑎᑦ ᓄᓇᓕᒻᒥ ᓱᖃᑦᓯᓂᕐᓄᑦ (ᓄᓇᓕᒻᒥ ᐃᒐᓕᖅ, ᐃᙯᓕᓴᕐᓂᖅ, ᐃᓕᓐᓂᐊᕕᒻᒥ 

ᓱᖃᑦᓯᓂᕐᓂ, ᐊᓯᖏᓪᓗ); 
o ᐅᖄᒍᑎᖃᕐᓗᑎᑦ ᑭᖕᖒᒪᒋᔭᑎᓐᓂᑦ ᐃᓱᒪᒋᔭᑎᓐᓂᓗ ᑐᑭᑖᕐᑎᐅᔪᓄᑦ. 

 
 
 
 
 
 
 

ᓱᖃᑦᓯᓃᑦ ᒪᙯᓐᓂᖅ, ᐆᒪᔪᕐᓂᐊᓂᖅ, ᐃᖃᓪᓕᐊᕆᐊᕐᓂᖅ, ᓂᓚᑦᑕᓂᖅ, ᓄᓂᕙᓐᓂᓗ 
ᐱᕙᓪᓕᖁᑎᒻᒪᕆᐅᕗᑦ ᐃᓱᒪᒧᑦ. ᓂᒪᕐᓇᑑᒐᒥᒃ, ᓂᕿᑐᐃᓐᓇᑐᖃᑦᑕᓱᓂᓗ, ᓇᓪᓕᒋᔭᕐᓂᓗ 
ᑲᑎᒪᑦᓯᓇᕐᑑᓱᑎᒃ. ᐊᒻᒪᓗ, ᐊᓯᓃᑦᑐᖃᕐᓱᓂ ᓭᒪᓇᕐᑑᒪᑦ, ᐃᒻᒥᓂᓪᓗ-ᑲᒪᑦᓯᐊᕈᑎᐅᑦᓱᓂ, 
ᐃᓕᕐᕈᓯᓕᕆᓐᓇᑑᓱᑎᒃ, ᐃᑉᐱᓇᕐᑑᓱᑎᓪᓗ ᐃᓚᒋᔭᐅᑦᓯᐊᕆᐊᒥᒃ  
 

 

https://itk.ca/taimannganit/


ᐃᓱᒪᒃᑯᑦ ᖃᓄᐃᖕᖏᓯᐊᕐᓂᓕ? 

ᐃᓱᒪᒃᑯᑦ ᖃᓄᐃᖕᖏᓯᐊᕐᓂᖅ ᐃᓱᒪᒃᑯᑦ ᖃᓄᐃᒍᑎᒥᒃ ᐱᑕᖃᖕᖏᓂᑐᐃᓐᓇᐅᖏᓪᓚᖅ. ᐃᑲᔪᕐᓯᔭᐅᑦᓯᐊᕈᓂ 
ᐃᓄᐃᑦ ᐃᓱᒪᒃᑯᑦ ᖃᓄᐃᒍᑎᓖᑦ, ᐅᑦᑑᑎᒋᓗᒋᑦ ᑭᑦᓴᓂᖅ ᐅᕝᕙᓗᓐᓃᑦ ᐃᓱᒫᓗᑎᖃᕐᓂᖅ, ᐃᓅᒍᓐᓇᖁᑦ 
ᐊᓕᐊᓱᓪᓗᑎᑦ. ᐋᓐᓂᐊᓯᐅᕐᑕᐅᓂᖅ ᐃᓱᒪᒃᑯᑦ ᖃᓄᐃᒍᑎᖃᕐᓂᐅᔪᖅ ᐅᐊᕈᑎᒌᓪᓗᑎᑦ ᐃᓄᓕᕆᔭᐅᓂᖅ, ᓇᒻᒥᓂᖅ 
ᑲᒪᑦᓯᐊᓂᖅ ᐊᒻᒪᓗ ᐋᓐᓂᐊᓯᐅᕐᑕᐅᓂᖅ (ᐅᑦᑑᑎᒋᓗᒍ ᐄᕐᖃᓂᖅ). ᐃᑲᔪᕐᓯᔭᐅᓂᖅ ᐃᓚᓐᓈᑯᒥᓄᑦ ᐃᓚᒥᓄᓗ 
ᒪᒥᓴᕈᑎᑦᓯᐊᖑᒻᒥᔪᖅ. 


	ᐃᓄᐃᑦ ᑕᐱᕇᑦ ᑲᓇᑕᒥ ᐃᓄᐃᑦ ᓄᓇᖓ ᑌᒪᖕᖓᓂᑦ ᐅᓂᒃᑳᓂᑎᒍᑦ ᐱᓇᓱᐊᕐᑕᐅᔪ ᐃᓱᒪᑖᕐᕕᓴᑦᓯᐊᖅ ᐱᓇᓱᐊᕆᐊᓪᓛᕈᑎᒋᒍᓐᓇᑌᑦ! https://itk.ca/taimannganit/
	ᓇᒻᒥᓂᖅ ᑲᒪᑦᓯᐊᓂᕐᒧᑦ ᖃᓄᐃᓘᕈᑎᑦᓭᑦ ᐃᓱᒪᒃᑯᑦ ᖃᓄᐃᖕᖏᓯᐊᕐᓂᒧᓕᔪᖓᔪᑦ

